
ᐱᔾᔪᑎᖓ: ᒪᓕᒡᓗᒍ ᓄᓇᕗᒥ ᐊᖓᔪᖅᑳᖓᑦᑕ ᑐᖁᖓᔪᓕᕆᔨᑦ ᐅᖃᓚᐅᕐᒪᑦ, ᐋᓐᓂᖅᑎᕆᓂᒃᑯᑦ ᐊᖏᕐᕋᒥ 
ᓱᓕ ᐊᑲᐅᓐᖏᓕᐅᕈᑎᒋᔭᐅᕗᖅ ᓄᓇᕗᒥ ᑕᒪᓐᓇ ᐃᓅᔪᓐᓃᕈᑕᐅᖃᑦᑕᖅᑐᖅ 
ᑕᐃᒪᐃᖏᑦᑐᓐᓇᕋᓗᐊᖅᑎᓪᓗᒍ. ᑎᑎᕋᕐᕕᖓ ᑐᖁᖓᔪᓕᕆᔨᐅᑉ ᓄᓇᕗᒥ ᐱᓕᕆᐊᖃᖅᑐᖅ ᐊᖏᕐᕋᒥ 
ᐋᓐᓂᖅᑎᕆᓂᐅᕙᒃᑐᒥᒃ ᕿᒥᕐᕈᔨᑦ ᑲᑎᒪᔨᕋᓛᖏᓐᓂᒃ ᐋᓐᑎᐅᕆᔪᒥ ᕿᒥᕐᕈᓪᓗᑎᒃ ᓇᔭᖕᒪ ᓲᓛ ᐃᓄᐊᕋᐅᑉ 
ᐃᓄᐊᖅᑕᐅᓂᕆᓚᐅᖅᓯᒪᔭᖓᓂᒃ ᐊᒻᒪᓗ ᐊᑐᓕᖁᔭᓕᐅᖅᓯᒪᓪᓗᑎᒃ ᐱᐅᓯᒋᐊᖅᑕᐅᖁᓪᓗᒍ ᐊᑦᑕᕐᓇᖅᑐᓂᒃ 
ᖃᐅᔨᓴᐃᓂᐅᔪᖅ, ᐊᑦᑕᕐᓇᔾᔭᐃᖅᓯᒪᔾᔪᑎᓂᒃ ᐸᕐᓇᐅᑎᓕᐅᕐᓂᖅ ᐊᒻᒪᓗ ᓄᖅᑲᖅᑎᑦᓯᖁᓪᓗᒋᑦ ᓯᕗᓂᒃᓴᒥ 
ᐃᓅᔪᓐᓃᖅᑐᖃᑐᐃᓐᓇᕆᐊᖃᖅᑐᓂᒃ ᐋᓐᓂᖅᑎᖅᑕᐅᓂᒃᑯᑦ ᑕᒪᓐᓇ ᓄᖅᑲᖅᑎᑕᐅᔪᓐᓇᕋᓗᐊᕐᒪᑦ 
ᐱᕋᔭᒃᐸᒃᑐᑦ ᐃᖅᑲᖅᑐᖅᑕᐅᕕᖓᑕ ᐊᐅᓚᓂᖓᑕ ᐃᓗᐊᒍᑦ, ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐱᓕᕆᖃᑕᒋᔭᐅᓗᑎᒃ.  ᑐᓴᒐᒃᓂᒃ ᐱᔪᒪᒐᓗᐊᖅᑐᖓ ᖃᓄᖅ ᑖᒃᑯᐊ ᐊᑐᓕᖁᔭᓕᐊᖑᓯᒪᔪᑦ 
ᐱᓕᕆᔭᐅᓯᒪᓕᕐᒪᖔᑕ ᑕᐃᒪᓐᖓᑦ ᐱᔭᕇᖅᑕᐅᓚᐅᖅᑎᓪᓗᒍ ᐅᓂᒃᑳᓕᐊᖑᔪᖅ 2016-ᒥᓂᑦ. 
 
ᑎᑎᕋᕐᕕᖓ ᐊᖓᔪᖅᑳᖓᑦᑕ ᑐᖁᖓᔪᓕᕆᔨᒃᑯᑦ ᐊᒻᒪᓗ ᐋᓐᓂᖅᓯᖅᑕᐅᓂᒃᑯᑦ ᐃᓄᐊᖅᑕᐅᔪᓂᒃ ᕿᒥᕐᕈᔨᑦ 
ᑲᑎᒪᔨᕋᓛᖏᑦ ᐊᑐᓕᖁᔭᓕᐅᓚᐅᕐᒪᑕ ᐊᒃᑐᐊᓂᖃᖅᑐᓂᒃ ᐱᓕᕆᕕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐱᓕᕆᔨᒻᒪᕆᖏᓐᓄᑦ ᐃᓅᓕᓴᐃᔨᐅᔪᓄᑦ, ᑕᒪᓐᓇ ᐱᓪᓗᒍ ᑐᓴᕋᓱᐊᖅᐳᖓ ᐃᓗᓕᖏᓐᓂᒃ ᐱᓕᕆᔭᐅᓯᒪᔪᑦ 
ᐅᕝᕙᓘᓐᓃᑦ ᓴᖅᑭᓯᒪᔪᓂᒃ ᐊᑐᓕᖁᔭᓕᐊᖑᓯᒪᔪᓂᓐᖔᖅᑐᓂᒃ. 
 

1. ᑕᖅᑲᒃᑯᐊ ᐃᓕᓐᓂᐊᖅᑎᑕᐅᓂᖏᑦ ᐊᑦᑕᓇᕐᓂᕐᒧᑦ ᐊᕕᑎᑕᐅᓯᒪᓂᖅ: 
 

E. ᐊᑐᓕᖁᔭᓕᓚᐅᕆᕗᒍᑦ ᐃᓄᐃᑦ ᐃᓕᖅᑯᓯᖏᓐᓂᒃ ᐃᓕᓴᐃᓂᕐᒧᑦ ᐊᒻᒪ ᐃᓕᖅᑯᓯᕐᒥᒃ ᐊᔪᕈᓐᓃᖅᓴᓂᕐᒧᑦ 
ᐃᓕᓴᖅᑕᐅᓂᐅᔪᖅ ᒪᓕᒐᖅᑎᒎᕐᓗᓂ ᐱᖃᓯᐅᑎᔭᐅᔭᕆᐊᖃᖅᑐᖅ ᐃᓘᓐᓇᖏᓐᓂ ᐃᓕᓐᓂᐊᕈᑎᒃᓴᖏᓐᓂ 
ᐱᓕᕆᔨᐅᔪᑦ ᑕᑯᖅᑳᖅᐸᒃᑐᑦ ᐃᖅᑲᓇᐃᔭᖅᑎᑦ ᐊᑐᖃᑦᑕᕐᓂᐊᖅᑕᖏᓐᓂᒃ, ᓲᕐᓗ ᐸᓖᓯᒃᑯᑦ, 
ᐋᓐᓂᐊᖅᑐᓕᕆᔨᑦ ᐃᖅᑲᓇᐃᔭᖅᑎᑦ, ᐃᓚᒌᑦ ᐋᓐᓂᖅᑎᕆᖃᑦᑕᐅᑎᑎᓪᓗᒋᑦ ᐱᓕᕆᔨᐅᔪᑦ/ᐃᑲᔪᖅᑎᑦ 
ᐊᒻᒪᓗ ᐃᓄᓕᕆᔨᑦ. 



ᓇᓗᓇᐃᖅᓯᓂᐊᖅᐳᑎᑦ ᐃᓗᓕᑯᓘᔭᖃᕐᓗᒋᑦ ᐱᒋᐊᖅᑎᓯᒪᔭᖏᓐᓂᒃ ᐱᓕᕆᕕᖓᑦᑕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᓕᖅᑎᓯᒪᔭᖏᓐᓂᒃ 2016-ᒥᓂᑦ ᐃᓕᓴᐃᔾᔪᑎᒋᔭᐅᓪᓗᑎᒃ ᐃᓄᐃᑦ 
ᐃᓕᖅᑯᓯᖏᓐᓂᒃ ᐊᔪᕈᓐᓃᖅᓴᖅᑕᐅᓪᓗᑎᒃ ᐃᓘᓐᓇᖏᑦ ᐱᕕᒃᓴᖃᖅᑎᑕᐅᓪᓗᑎᒃ ᐋᓐᓂᐊᖅᑐᓕᕆᓂᕐᒧᑦ 
ᐱᓕᕆᔨᐅᔪᑦ.  ᐱᖃᓯᐅᑎᓯᒪᓂᐊᖅᐳᑦ ᖃᖓᒃᑯᑦ ᐃᓕᓴᐃᓐᓂᕐᒪᖔᑕ. 

F. ᐊᑐᓕᐅᖁᔭᓕᐅᖅᐳᑦ ᐃᓕᓐᓂᐊᕈᑎᒃᓴᓄᑦ ᐱᕕᒃᓴᖃᖅᑎᑦᓯᖁᓪᓗᒋᑦ ᐃᓘᓐᓇᖏᓐᓄᑦ 
ᐋᓐᓂᐊᖅᑐᓕᕆᓂᕐᒧᑦ ᐱᓕᕆᔨᐅᕙᒃᑐᓄᑦ ᓯᕗᒧᐊᒃᑎᑦᓯᖁᓪᓗᒋᑦ ᖃᐅᔨᓴᐃᔪᓐᓇᖅᓯᓂᐊᕐᒪᑕ ᐊᖏᕐᕋᒥ 
ᐋᓐᓂᖅᓯᕈᓂᕐᒧᑦ ᐊᑦᑕᕐᓇᕈᓐᓇᖅᑐᓂᒃ, ᐊᑦᑕᓇᔾᔭᐃᖅᓯᒪᓂᕐᒧᑦ ᐸᕐᓇᐃᓂᖅ ᐊᒻᒪᓗ ᐊᑦᑕᕐᓇᕐᓂᖓ ᐊᑐᕐᓗᒍ 
ᒥᐊᓂᖅᓯᓂᖅ ᑎᓕᓯᔾᔪᑎᐅᓗᑎᒃ ᐃᓕᓴᖅᑕᐅᔪᓐᓇᖁᓪᓗᒋᑦ ᐱᓕᒻᒪᒃᓴᐅᑕᐅᓗᑎᒃ 
ᐃᓕᓴᕆᔭᐅᔾᔪᑎᑖᕈᓐᓇᕐᓗᑎᒡᓗ ᐱᓕᕆᔭᐅᖁᓪᓗᒋᑦ. ᐊᑦᑕᓇᔾᔭᐃᖅᓯᒪᓂᖅ ᓯᕗᓪᓕᐅᑎᔭᐅᒻᒪᕆᖕᒪᑦ; 
ᑕᐃᒪᐃᒻᒪ, ᓯᕗᒧᐊᒃᑎᑦᓯᔭᕆᐊᖃᖅᑐᑦ ᐱᓕᒻᒪᒃᓴᐃᔾᔪᑎᒃᓴᖃᕐᓗᑎᒃ ᐃᓕᓴᐃᔪᓐᓇᕐᓂᐊᕐᒪᑕ ᐃᓘᓐᓇᖏᓐᓂᒃ 
ᐃᖅᑲᓇᐃᔭᖅᑐᓂᒃ ᑎᒍᒥᐊᖅᑎᐅᔪᓂᒃ ᐊᑦᑕᕐᓈᕿᔪᓂᒃ ᖃᐅᔨᓴᐃᓂᕐᒥᒃ ᐊᒻᒪᓗ ᐊᑦᑕᕐᓈᕿᔪᑦ 
ᒥᐊᓂᕆᔭᐅᔾᔪᑎᒃᓴᖏᓐᓄᑦ ᐱᓕᕆᐊᖃᕐᓂᕐᒧᑦ. 

ᐱᖃᓯᐅᑎᓂᐊᖅᐸᑎᑦ ᐃᓗᓕᕆᔭᖏᑦ ᖃᓄᐃᑦᑐᓂᒃ ᐱᒋᐊᖅᑎᑦᓯᓯᒪᖕᒪᖔᑕ ᐱᓕᕆᕕᖓᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᓕᖅᑎᓯᒪᔭᖏᑦ ᑕᐃᒪᓐᖓᑦ 2016-ᒥᓂᑦ ᐃᓕᓴᕐᒧᑦ ᐱᓕᒻᒪᒃᓴᕈᑎᓄᑦ 
ᐊᑐᐃᓐᓇᐅᑎᑕᐅᕕᐅᑎᓪᓗᒋᑦ ᐃᓘᓐᓇᖏᑦ ᐋᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ 
ᓯᕗᒧᐊᒃᑎᑦᓯᖁᓪᓗᒋᑦ ᖃᐅᔨᓴᐃᖃᑦᑕᕐᓂᕐᒥᒃ ᐊᖏᕐᕋᒥ ᐋᓐᓂᖅᓯᕆᓂᕐᒧᑦ ᐊᑦᑕᕐᓇᖅᑐᓂᒃ, ᐸᕐᓇᐃᓂᕐᓗ 
ᐊᑦᑕᓇᔾᔭᐃᖅᓯᒪᔾᔪᑎᓄᑦ ᐊᒻᒪᓗ ᖃᐅᔨᓴᐃᓂᖅ ᐊᑦᑕᕐᓇᕐᓂᖏᓐᓄᑦ ᐃᓕᓴᐅᑕᐅᖃᑦᑕᓕᕐᓗᑎᒃ ᐱᓕᕆᐊᒃᓴᑦ 
ᐃᓚᒋᓕᕐᓗᓂᒋᑦ ᐊᒻᒪᓗ ᐃᓕᓴᕆᔭᐅᔾᔪᑎᑖᖃᑦᑕᕐᓗᑎᒃ. ᖃᖓᐅᓂᖓ ᐱᖃᓯᐅᑎᓂᐊᖅᐳᑦ 
ᐃᓕᓴᐃᔾᔪᑎᐅᓚᐅᖅᑐᑦ ᑖᒃᑯᓄᖓ. 

G. ᐊᑐᓕᖁᔭᓕᐅᖅᐳᑦ ᑲᔪᓯᑎᑦᓯᖁᓪᓗᒋᑦ ᐃᓕᓐᓂᐊᖅᑎᑦᓯᓂᕐᒧᑦ ᐋᓐᓂᐊᖅᑐᓕᕆᓂᕐᒧᑦ 
ᐃᖅᑲᓇᐃᔭᖅᑎᐅᔪᓕᒫᓂᒃ ᐊᔾᔨᒌᖏᑦᑐᓂᒃ ᐱᖃᓯᐅᑎᓗᒋᑦ ᐊᒃᓱᕈᕈᑎᖃᕐᓂᖏᓐᓂᒃ ᐱᒻᒪᕆᐅᓂᖓᓂᒃ 
ᑐᑭᓯᐊᑦᓯᐊᕆᐊᖃᕐᓂᖏᓐᓂᒃ ᖃᓄᐃᓐᓂᐅᔪᓂᒃ ᐊᖏᕐᕋᒥ ᐋᓐᓂᖅᓯᕆᖃᑦᑕᕐᓂᐅᑉ ᐊᒻᒪᓗ 
ᐊᑦᑕᕐᓇᕐᓂᖏᓐᓂᒃ ᐃᓄᐊᕈᓐᓇᕐᓂᖏᓐᓄᑦ, ᑕᐃᒪᐃᑦᑐᑦ ᖃᐅᔨᓴᖅᑕᐅᑦᓯᐊᕈᓐᓇᕐᓂᐊᕐᒪᑕ ᐊᒻᒪᓗ 
ᐃᑲᔪᖅᑕᐅᑦᓯᐊᕈᓐᓇᕐᓂᐊᕐᒪᑕ ᐱᔨᑦᓯᖅᑕᐅᔪᑦ ᐊᐃᑉᐸᕇᖕᓂᒃᑯᑦ ᐊᑲᐅᓐᖏᓕᐅᕈᑎᖃᖅᑐᑦ. 

ᓇᓗᓇᐃᕐᓗᒋᑦ ᐃᓗᓕᕆᔭᖏᑦ ᖃᓄᐃᑦᑐᓂᒃ ᐱᓕᕆᐊᖃᖅᓯᒪᓕᕐᒪᖔᑕ ᐱᓕᕆᕕᖓᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᓕᖅᑎᓯᒪᔭᖏᑦ 2016-ᒥᓂᑦ ᑲᔪᓯᔪᒃᑯᑦ ᐃᓕᓴᐃᔾᔪᑎᖃᖁᓪᓗᒋᑦ 
ᐃᓘᓐᓇᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᓂᒃ ᖃᓄᐃᓐᓂᕆᔭᖏᓐᓂᒃ ᐊᔾᔨᒌᖏᑦᑐᓂᒃ 
ᐊᖏᕐᕋᒥ ᐋᓐᓂᖅᓯᕆᖃᑦᑕᕐᓂᕐᒧᑦ ᐊᒻᒪᓗ ᐊᑦᑕᕐᓇᕐᓂᖏᓐᓂᒃ ᐃᓄᐊᕈᓐᓇᖅᑐᑦ, ᑕᒪᒃᑯᐊ 
ᑭᐅᔭᐅᔪᓐᓇᑦᓯᐊᕐᓂᐊᕐᒪᑕ ᐊᒻᒪᓗ ᐃᑲᔪᖅᑕᐅᔪᓐᓇᑦᓯᒥᐊᕐᓗᑎᒃ ᐊᐃᑉᐸᕇᑦ ᐊᑲᐅᓐᖏᓕᐅᕈᑎᖃᖅᑐᑦ. 
ᐱᖃᓯᐅᑎᓗᒋᑦ ᖃᖓᒃᑯᑦ ᐱᓕᕆᐊᕆᔭᐅᓐᓂᕐᒪᖔᑕ ᑕᒪᒃᑯᐊ. 

H. ᐃᓕᓐᓂᐊᖅᑎᑕᐅᓂᖏᑦ ᐃᓘᓐᓇᖏᑕ ᐃᓱᒪᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ ᐱᖃᓯᐅᔾᔨᓯᒪᔭᕆᐊᖃᖅᑐᑦ 
ᖃᐅᔨᓴᐃᓂᕐᒥᒃ ᐊᒻᒪᓗ ᓄᖅᑲᖅᑎᑦᓯᔪᓐᓇᕐᓂᕐᒥᒃ ᐅᐸᓗᖓᐃᔭᐅᑎᖃᕐᓗᑎᒃ ᑲᒪᒋᔭᖃᕈᓐᓇᕐᓂᐊᕐᒪᑕ 



ᐊᖑᑎᓂᒃ ᐃᓱᒫᓗᒃᑐᓂᒃ ᐊᒻᒪ ᐊᑯᓐᓂᖅᓱᖅᑎᐅᔪᓐᓇᕐᓂᐊᕐᒪᑕ ᐃᓱᒫᓗᒃᑎᓪᓗᒋᑦ, ᐃᒻᒥᓃᕈᒪᑎᓪᓗᒋᑦ, 
ᐋᖓᔮᕐᓇᖅᑐᓂᒃ ᐃᒥᐊᓗᖕᓂᒡᓗ ᐊᑐᕐᓂᕐᓗᒃᓯᒪᑎᓪᓗᒋᑦ ᐊᒻᒪ ᐊᖏᕐᕋᒥ ᐋᓐᓂᖅᓯᕆᑎᓪᓗᒋᑦ. 

ᓇᓗᓇᐃᕐᓗᒋᑦ ᐃᓗᓕᕆᔭᖏᑦ ᐱᓕᕆᓯᒪᓕᖅᑕᖏᑦ ᐱᓕᕆᕕᖓᑦᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᑐᓕᖅᑎᓯᒪᔭᖏᑦ 2016-ᒥᓂᑦ ᐃᓕᓴᐃᔾᔪᑎᒋᓪᓗᒋᑦ ᐃᓘᓐᓇᖏᓐᓄᑦ ᐃᓱᒪᓕᕆᓂᕐᒧᑦ 
ᐃᖅᑲᓇᐃᔭᖅᑎᐅᔪᓄᑦ ᖃᐅᔨᓴᐃᓂᕐᒥᒃ ᐊᒻᒪᓗ ᐱᓕᕆᐊᖃᕐᓂᕐᒥᒃ ᐅᐸᓗᖓᐃᔭᐅᑎᖃᕐᓂᕐᒥᒃ 
ᑲᒪᒋᔭᖃᖅᑎᓪᓗᒋᑦ ᐃᓱᒫᓗᒃᑐᒥᒃ ᐊᖑᑎᒥᒃ ᐊᑯᓐᓂᖅᓱᖅᑎᒋᔭᐅᓂᐊᕐᒪᑕ ᐃᓱᒫᓗᒃᑐᒧᑦ, ᐃᒻᒥᓃᕈᒪᔪᒧᑦ,  
ᐋᖓᔮᕐᓇᖅᑐᒧᑦ ᐃᒥᐊᓗᖕᒧᓪᓗ ᐊᑐᕐᓂᕐᓗᒃᓯᒪᔪᒧᑦ ᐊᒻᒪ ᐊᖏᕐᕋᒥ ᐋᓐᓂᖅᓯᕆᓂᕐᒧᑦ ᑲᒪᓂᕐᒧᑦ. 
ᓇᓗᓇᐃᕐᓗᒋᑦ ᖃᖓᒃᑯᑦ ᐃᓕᓴᐃᓐᓂᕐᒪᖔᑕ. 

I. ᐋᓐᓂᐊᖅᑐᓂᒃ ᑲᒪᔨᐅᔪᑦ ᐃᖅᑲᓇᐃᔭᖅᑎᑦ ᐃᓕᓐᓂᐊᖅᑎᑕᐅᔭᕆᐊᖃᖅᑐᑦ ᐅᔾᔨᕈᓯᖕᓂᕐᒥᒃ 
ᖃᓄᐃᓐᓂᐅᔪᓂᒃ ᐊᖏᕐᕋᒥ ᐋᓐᓂᖅᑎᕆᓂᐅᑉ ᐊᒻᒪᓗ ᐃᓄᐊᖅᓯᔪᓐᓇᕐᓂᖏᓐᓂᒃ, ᐱᓗᐊᖅᑐᒥᒃ 
ᐃᖅᑲᓇᐃᔭᖃᑎᖃᖅᑎᓪᓗᒋᑦ ᐊᑐᖅᓯᒪᔪᓂᒃ ᐋᖓᔮᕐᓇᖅᑐᓂᒃ ᐃᒥᐊᓗᖕᓂᒡᓗ ᐊᑐᕐᓂᕐᓗᒃᓯᒪᓪᓗᒋᑦ, 
ᐃᓱᒫᓗᒃᑐᓂᒃ, ᓵᖅᑳᑦᑎᐊᓕᕙᒃᑐᓂᒃ ᐊᒻᒪ ᐃᓱᒪᖃᖅᐸᒃᑐᓂᒃ ᐃᒻᒥᓃᕈᒪᓪᓗᑎᒃ, ᐱᓗᐊᖅᑐᒥᒃ 
ᐊᒃᓱᕈᕈᑎᖃᖅᑎᓪᓗᒋᑦ ᐊᐃᑉᐸᕇᖕᓂᒃᑯᑦ ᐊᒻᒪᓗ ᐊᕕᖃᑦᑕᖅᓯᒪᑎᓪᓗᒋᑦ ᑭᖑᓂᑦᑎᓐᓂ. 

ᓇᓗᓇᐃᕐᓗᒋᑦ ᐃᓗᓕᕆᔭᖏᑦ ᐱᓕᕆᓯᒪᓕᖅᑕᖏᑦ ᐱᓕᕆᕕᖓᑦᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐊᑐᓕᖅᑎᓯᒪᔭᖏᑦ 2016-ᒥᓂᑦ ᐃᓕᓴᐃᔾᔪᑎᒋᓪᓗᒋᑦ ᐃᓘᓐᓇᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ 
ᐃᖅᑲᓇᐃᔭᖅᑎᐅ)ᔪᕗᑦ ᐅᔾᔨᕈᓱᓕᖁᓪᓗᒋᑦ ᖃᓄᐃᓐᓂᐅᔪᓐᓇᖅᑐᓂᒃ ᐊᖏᕐᕋᒥ ᐋᓐᓂᖅᓯᕆᔪᖃᖅᑎᓪᓗᒍ 
ᐊᒻᒪᓗ ᐃᓄᐊᖅᑐᖃᕈᓐᓇᖅᑎᓪᓗᒍ, ᐱᓗᐊᖅᑐᒥᒃ ᐃᖅᑲᓇᐃᔭᖃᑎᖃᖅᑎᓪᓗᒋᑦ ᐊᑐᖅᓯᒪᔪᓂᒃ 
ᐋᖓᔮᕐᓇᖅᑐᓂᒃ ᐃᒥᐊᓗᖕᓂᒡᓗ ᐊᑐᕐᓂᕐᓗᒃᓯᒪᓪᓗᒋᑦ, ᐃᓱᒫᓗᒃᑐᓂᒃ, ᓵᖅᑳᑦᑎᐊᓕᕙᒃᑐᓂᒃ ᐊᒻᒪ 
ᐃᓱᒪᖃᖅᐸᒃᑐᓂᒃ ᐃᒻᒥᓃᕈᒪᓪᓗᑎᒃ, ᐱᓗᐊᖅᑐᒥᒃ ᐊᒃᓱᕈᕈᑎᖃᖅᑎᓪᓗᒋᑦ ᐊᐃᑉᐸᕇᖕᓂᒃᑯᑦ ᐊᒻᒪᓗ 
ᐊᕕᖃᑦᑕᖅᓯᒪᑎᓪᓗᒋᑦ ᑭᖑᓂᑦᑎᓐᓂ. ᓇᓗᓇᐃᕐᓗᒋᑦ ᖃᖓᒃᑯᑦ ᐃᓕᓴᐃᓐᓂᕐᒪᖔᑕ. 

J. ᐊᑐᓕᖁᔭᓕᐅᖅᐳᒍᑦ ᐊᒻᒪᓗ ᐃᑲᔪᖅᑐᐃᓪᓗᑕ ᐃᓚᐃᖅᓯᒪᔪᑦ ᕿᒃᓵᒃᑐᑦ ᐃᓅᓯᓕᕆᔭᐅᓂᖏᓐᓄᑦ 
ᐱᔨᑦᓯᖅᑕᐅᖁᓪᓗᒋᑦ ᐊᒃᑐᖅᑕᐅᓯᒪᔪᑦ ᑐᕌᖅᑐᒃᑯᑦ ᑐᕋᐃᓐᓇᖏᑦᑐᒃᑯᒃᓗ ᑕᑯᓯᒪᔪᑦ ᐃᒻᒥᓃᖅᑐᓂᒃ 
ᐃᓚᒋᔭᖏᓐᓂ, ᖁᐊᖅᓵᕐᓇᖅᑐᒃᑰᖅᓯᒪᔪᑦ ᑭᖑᕚᕇᑦ ᐃᓚᒌᑦ ᐃᓱᒪᒃᑯᓪᓗ ᐋᓐᓂᐊᕈᑎᖃᒻᒪᕆᒃᑐᑦ, 
ᓱᕈᓯᐅᑎᓪᓗᒋᑦ ᖁᐊᖅᓵᖅᑎᑕᐅᓂᑯᑦ, ᐋᖓᔮᕐᓇᖅᑐᒧᑦ ᐃᒥᐊᓗᖕᒧᓪᓗ ᐊᔪᓕᕈᑎᖃᖅᓯᒪᔪᑦ. 

ᓇᓗᓇᐃᕐᓗᒋᑦ ᐃᓗᓕᕆᔭᖏᑦ ᖃᓄᑦᑐᓂᒃ ᐱᒋᐊᖅᑎᑦᓯᓯᒪᖕᒪᖔᑦ ᐱᓕᕆᕕᐊᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᓕᖅᑎᑕᐅᓪᓗᑎᒃ ᑕᐃᒪᓐᖓ 2016-ᒥᓂᑦ ᐃᓚᐃᖅᓯᒪᔪᑦ ᕿᒃᓵᒃᑐᑦ 
ᐃᓅᓕᕆᔭᐅᖁᓪᓗᒋᑦ ᑕᐃᒃᑯᐊ ᑐᕌᖅᑐᒃᑯᑦ ᑐᕋᐃᓐᓇᖏᑦᑐᒃᑯᒃᓗ ᑕᑯᓯᒪᔪᑦ ᐃᒻᒥᓃᖅᑐᓂᒃ ᐃᓚᒋᔭᖏᓐᓂ, 
ᖁᐊᖅᓵᕐᓇᖅᑐᒃᑰᖅᓯᒪᔪᑦ ᑭᖑᕚᕇᑦ ᐃᓚᒌᑦ ᐃᓱᒪᒃᑯᓪᓗ ᐋᓐᓂᐊᕈᑎᖃᒻᒪᕆᒃᑐᑦ, ᓱᕈᓯᐅᑎᓪᓗᒋᑦ 
ᖁᐊᖅᓵᖅᑎᑕᐅᓂᑯᑦ, ᐋᖓᔮᕐᓇᖅᑐᒧᑦ ᐃᒥᐊᓗᖕᒧᓪᓗ ᐊᔪᓕᕈᑎᖃᖅᓯᒪᔪᑦ. ᓇᓗᓇᐃᕐᓗᒋᑦ ᖃᖓᒃᑯᑦ 
ᑕᐃᒪᐃᑦᑐᓂᒃ ᐱᓕᕆᓐᓂᕐᒪᖔᑕ. 

2. ᑐᒃᓯᕋᕈᒪᕗᖓ ᖃᓄᐃᑦᑐᓂᒃ ᑮᓇᐅᔭᓂᒃ ᐊᒻᒪᓗ ᐃᑲᔪᖅᓯᔾᔪᑎᓂᒃ ᐊᑐᐃᓐᓇᕈᐃᓐᓂᕐᒪᖔᑕ 
ᑭᓇᑐᐃᓐᓇᕐᒧᑦ ᐃᓱᒫᓗᒍᑎᖃᖅᑐᓄᑦ ᐃᓚᒋᔭᖓ ᐊᑦᑕᕐᓈᕿᑐᐃᓐᓇᕆᐊᖃᕐᓂᖓᓂᒃ. 



3. ᐃᓚᒋᐊᕐᓗᒍ ᑐᒃᓯᕋᕈᒪᕗᖓ ᖃᓄᐃᑦᑐᓂᒃ ᑮᓇᐅᔭᓂᒃ ᐊᒻᒪᓗ ᐃᑲᔪᖅᑐᐃᔾᔪᑎᓂᒃ 
ᐊᑐᐃᓐᓇᕈᐃᓐᓂᕐᒪᖔᑕ ᐱᕋᔭᒃᑕᐅᓯᒪᔪᑦ ᐊᖏᕐᕋᒥ ᐋᓐᓂᖅᓯᖅᑕᐅᓂᒃᑯᑦ ᐃᓕᓴᖅᓯᓯᒪᖏᑦᑐᑦ 
ᐊᑦᑕᕐᓇᕈᓐᓇᖅᑐᓂᒃ ᐃᒻᒥᒧᑦ ᐊᒻᒪᓗ ᕿᑐᕐᖓᖏᓐᓄᑦ ᑖᓐᓇ ᐊᐃᑉᐸᕕᓂᕆᔭᖓ. 


